
Bolungarvík, 24. ágúst 2026 

Mat á starfsáætlun Grunnskóla Bolungarvíkur skólaárið 2025-2026 
 
Í maí 2026 fóru þáverandi skólastjóri, Halldóra Dagný Sveinbjörnsdóttir, og Guðbjörg Stefanía 

Hafþórsdóttir, deildarstjóri, yfir starfsáætlun Grunnskóla Bolungarvíkur skólaárið 2025-2026. Hér 

verður farið yfir starfsáætlunina og hvernig skólastarfið gekk í heild.  

Almennar upplýsingar 
Í upphafi skólaárs hófu 138 nemendur nám við skólann en í maí voru þeir 134, frá Mölum til 10. bekkjar. 

Starfsmönnum fækkaði á skólaárinu og voru það tveir kennarar af unglingastigi sem létu af störfum um áramót. 

Réðum inn kennara frá áramótum til páska sem kenndi ensku. Einn kennari kom inn eftir fæðingarorlof um páska 

og tók þá við enskukennslu og forföllum. Á miðstigi fór einn kennari í veikindaleyfi í apríl og tóku þeir 

umsjónarkennarar sem voru á stiginu við hópnum.  Í upphafi skólaárs hafði verið búið að ganga frá ráðningu 

sérkennara við skólann en viðkomandi kom ekki til starfa. Stjórnendateymið var skipað þeim Halldóru Dagný 

Sveinbjörnsdóttur, skólastjóra, og Guðbjörgu Stefaníu Hafþórsdóttur, deildarstjóra, sem einnig sinnti störfum 

deildarstjóra stoðþjónustu í stað Helgu Jónsdóttur sem var í námsleyfi. Stjórnun skólans gekk vel þó vissulega 

mátti finna fyrir því að stjórnendateymið var skipað tveimur en ekki þremur einstaklingum. 

Námsráðgjafi hóf störf við skólann í 25% stöðugildi í mars.  

Vegna forfalla kennara þurftum við að senda nemendur heim eftir hádegi.  

Endurskoðun á skólareglum og ýmsum áætlunum og stefnum skólans þarf að endurskoða næsta skólaár. 

Skólastarf 2025-2026 
Við héldum áfram að leggja áherslu á leiðsagnarnám og jákvæðan aga ásamt innleiðingu á breyttri aðalnámskrá. 

Vinna að Menntastefnu Bolungarvíkurkaupstaðar hélt áfram og var kláruð og var hafist handa að vefja hana inn 

í skólanámskrá skólans.  

Fundir  
Fundaráætlun hélt sér að mestu yfir veturinn. Teymisfundir mættu afgangi eða teymin fundu sér annan 

fundartíma ef gera þurfti breytingar á áætlun. Starfsmannafundur sem vera átti 6. maí var frestað um viku og 

var haldinn 13. maí. 

Starfsáætlun nemenda 
Skóladagar nemenda voru 180 og þar af 9 skertir dagar. Helstu viðburðir á skólaárinu gengu vel. Helst ber að 

nefna að allir nemendur og kennari 7. bekkjar voru ánægðir með ferð sína í Skólabúðirnar á Reykjum í Hrútafirði. 

Ólympíuhlaup ÍSÍ gekk vel þar sem allir nemendur og starfsmenn skólans tóku þátt. Hin margrómaða Íþróttahátíð 

skólans gekk vel fyrir sig.  

Litlu jólin eru alltaf hátíðleg stund í skólanum. Nemendur 10. bekkjar hjálpuðu til við að raða upp í matsal og 

leggja á borð svo allur skólinn komst fyrir í salnum og áttu góða stund í jólamat. Árshátíð skólans fór fram 12. 

febrúar. Sú breytingar var gerð á skipulagi að sýningum var flýtt um 30 mínútur, sýningatímar voru því kl. 16:30 

og 19:30 og var ánægja með þá breytingu. Í ár kom það í hlut skólans að halda lokahátíð Stóru 

upplestrarkeppninnar á norðanverðum Vestfjörðum. Færa þurfti hátíðina vegna veðurs en gekk mjög vel.  

9. og 10. bekkur skólans fóru saman í skólaferðalag, 2 kennarar og 1 stuðningsfulltrúi fóru með hópnum. Farið 

var í hin ýmsu ævintýri á suðurlandi dagana 25.-29. maí. 

Samstarf heimilis og skóla 
Skólaráð grunnskólans áætlaði að funda 4 sinnum yfir skólaárið, fundurinn átti að vera í nóvember féll niður og 

færa þurfti fund í febrúar.  

Foreldrafélag skólans stóð fyrir jólaföndri í skólanum og skipulögðu hjóladag í útiskóla að vori. Báðir viðburðirnir 

tókust vel. Foreldrafélagið fundaði tvisvar sinnum með Halldóru Dagný og er hugmyndir um að setja upp fasta 

fundi fyrir næsta skólaár.  

Samskiptatæki skólans við foreldra er að mestu Mentor, þar geta foreldrar t.a.m. sótt um leyfir og merkt veikindi 

barna sinna. Í vetur gekk vel að fá foreldra til þess að nýta sér Mentor.  

Að lokum 
Heilt yfir gekk skólaárið 2025-2026 vel fyrir sig og teljum við að vel hafi tekist að framkvæma það starf sem lagt 

var upp með í starfsáætlun skólans fyrir skólaárið.  

 

 

 

 

 

 

 

 

 

 

 

 


